
[bookmark: _GoBack]ოკუპირებული ტერიტორიებიდან დევნილთა, შრომის,  ჯანმრთელობისა და სოციალური დაცვის ახალი მინისტრი ეკატერინე ტიკარაძე  დღეს   საქმიანობას ოფიციალურად შეუდგა.  ჯანდაცვის მინისტრი,  მოადგილეებს , დეპარტამენტების ხელმძღვანელებსა და უწყების სხვა თანამშრომლებს ხვდება.  გაცნობითი   სამუშაო  შეხვედრების შემდეგ  გახდება ცნობილი  თუ  რა სტრუქტურული  განახლება იგეგმება   უწყებაში. რაც შეეხება  საკადრო ცვლილებებს, ჯანდაცვის ახალი მინისტრი  ამ ეტაპზე    ცვლილებებს  არ გეგმავს.  
ეკატერინე ტიკარაძეს ჯანდაცვის სფეროში მუშაობის მრავალწლიანი გამოცდილება აქვს. მას სამუშაო გამოცდილება მიღებული აქვს  ევროპის ისეთ წამყვან ქვეყნებში, როგორიც არის გერმანია და შვეიცარია.
ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის ახალი მინისტრი, ამ პოსტზე ოფიციალურად 18 ივნისს, პრემიერ-მინისტრის ბრძანების საფუძველზე დაინიშნა. ეკატერინე ტიკარაძის განცხადებით, უწყება ჩვეულ რეჟიმში განაგრძობს მუშაობას და მზად არის საზოგადოებასთან კომუნიკაციის ნებისმიერ ფორმაზე.  

ეკატერინე ტიკარაძის ბიოგრაფია:

დაბადების თარიღი: 03.03.1976
დაბადების ადგილი:  თბილისი, საქართველო
განათლება:
2016 - 2019 წწ- მენეჯმენტის და ბიზნეს ადმინისტრირების მაგისტრი , ჯანდაცვის მენეჯმენტი,  ჰოსპიტალური სექტორის ეკონომიკა და მართვა,  დანუბეს უნივერსიტეტი კრემსი ვენა, ავსტრია
2015 - 2016 წწ- მართვის კომპეტენცია ჰოსპიტალურ სექტორში, ჯანდაცვის აკადემია
მიუნსტერი, გერმანია
2007 - 2008 წწ- ყბა-სახის ინპლანტაციის სრული კურსი, პრაქტიკისა და მეცნიერების აკადემია ლუდვიქსჰაფენი, გერმანია
2005 წელი- ზოგადი პროფილის სტომატოლოგი, სახელმწიფო სერტიფიკატი, თბილისი, საქართველო
1993 - 1998 წწ- კვალიფიკაცია - ექიმი, სამედიცინო ინსტიტუტი, თბილისი, საქართველო

სამუშაო გამოცდილება:
2019 წლის 18 ივნისი-დღემდე- საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრი
2015-2019წწ - ააიპ "დოსტაქარი" საჩხერე, საქართველო, აღმასრულებელი დირექტორი
2015 – 2019წწ- ს.ს. "საჩხერის რაიონული საავადმყოფო პოლიკლინიკური გაერთიანება" საჩხერე, საქართველო, გენერალური დირექტორი
2015 - 2016 წწ- საპარტნიორო ფონდი, თბილისი, საქართველო, "თბილისი კლასტერი" ჯანდაცვის სექტორის განვითარება ევროკავშირის სტანდარტების შესაბამისად
2009 - 2015 წწ- ააიპ "დოსტაქარი" საჩხერე, საქართველო, სტომატოლოგიური კლინიკის მენეჯერი კონცეპტუალურ საკითხებში
2008 - 2013 წწ- მედტრანსი არბონი, შვეიცარია, მესამეულ ქვეყნებში ჰოსპიტალური და სადაზღვევო სექტორის განვითარების კონსულტანტი
2006 - 2008 წწ- ფონდი "სტომატოლოგები საზღვრების გარეშე" ნიუნბერგი, გერმანია, პროექტის განვითარების მენეჯერი
ენები: 
ქართული, რუსული, გერმანული, ინგლისური

